
HUBPAT'IMOB ®ypkar Bypuesuu”’, HHY COB Xypaiina3ap Beknazaposuu' ©,
XAMPAEB Ackap XacaHoBu4'

! Camapkandckull 20cydapcmeeHHblil yHugepcumem gemepuHapHoll MeOUYUHbL, HCUBOMHOB0OCMEA
u buomexHonoeuti, Camapkaxo, Y3bekucmat

AnHoTanus. B faHHOM cTaThe M3yuyeHa TepaneBTHYecKast 3(p¢eKTHBHOCTS IperiapaToB bunH-T u
@moLKH NpoTHB Kiela Varroa destructor, Bo30yauTesIst IIMPOKO PacrpoCTpaHEHHOTO
3abosieBaHust TUés - Bappoartosa. Vicciie,0BaHNs IPOBOAWIMCE B J1aDOPaTOPHBIX YC/IOBUSIX C
WCTIOTb30BAaHHEM SHTOMOJIOTMYeCKHX Ca/IKOB, a TAK)Ke B ITIeI0BOAUECKOM XO03sHCTBe. Pasnuunble
KOHL|eHTpalluM npenapaTa bunuH-T ucheITeIBaIM B TeueHue 14 fHeid, a npenapara ®monyH - B
Teuenwre 21 aus. 1o pe3ynbratam HabIIFOjeHNH, B TpyIIIe, rae IpuMeHsiii bunun-T, KoMuuecTBo
KJele Varroa cHu3uiaocs ¢ 34,0+0,5 mo 3,0+0,6 3x3eMruisipa, a B TPYIIIe, Te UCIIO/Ib30Ba/Iu
Do, - ¢ 35,0+0,2 1o 4,0+0,6 skx3emruisipa. [TpoaHaM3upoBaHb! 3(eKTHBHOCTH TIPenapaTos,
[MHaMHKa UX BO3/efCTBYSI 1 BO3MO)KHOE B/IMsSIHYE Ha )KM3HECII0COOHOCTb MUEJ.

KnroueBble ci0Ba: Muésel, Bappoaros, Varroa destructor, burnun-T, dmonyH, aMUTpas,
¢nyBanuHar, TepaneBTrueckas 3¢(eKTHBHOCTb, IPOTUBONApa3sUTapHble MperapaThbl

1. KIRISH

Introduction

Asalarichilik qishloq xo‘jaligining muhim tarmoqlaridan biri
bo‘lib, asal, mum, propolis va boshga biologik faol mahsulotlar
yetishtirishda katta iqtisodiy ahamiyatga ega. Shu bilan birga,
asalari oilalarining mahsuldorligi va biologik barqarorligiga salbiy
ta’sir ko‘rsatuvchi parazitar kasalliklar tarmoq rivojlanishiga jiddiy
to‘sqinlik qiladi.

Asalarilarda uchraydigan eng muhim parazitar kasalliklardan
biri varroatoz hisoblanadi. Ushbu kasallikni Varroa destructor
kanasi qo‘zg‘atib, ishchi asalarilar, erkak asalarilar va ularning
rivojlanish  bosgichlariga zarar yetkazadi. Natijada asalari
oilalarining fiziologik holati susayadi, nasl rivojlanishi buziladi,
ishchi asalarilar soni kamayadi va mahsuldorlik pasayadi.
Varroatozga qarshi kurashishda kimyoviy akaritsid preparatlardan
foydalanish muhim ahamiyatga ega. Biroq preparatlarning
samaradorligi, qo‘llash konsentratsiyasi, ta’sir davomiyligi va
asalarilar uchun biologik xavfsizligini aniglash dolzarb ilmiy-
amaliy masala hisoblanadi. Shu munosabat bilan tadqiqotlarda
amitraz asosidagi Bipin-T hamda fluvalinat asosidagi Flutsin
preparatlarining Varroa destructor kanaliga qarshi terapevtik
samaradorligini giyosiy o‘rganish magsad qilib olindi.

Muammoning o‘rganilganlik darajasi. Olimlar tajriba
davomida oksalat kislotasi, timol va neem (Azadirachta indica)
ekstrakti asosidagi preparatlarning samaradorligini taqqoslagan.
Oksalat kislotasi qo‘llangan koloniyalarda davolashdan keyingi 21
kun davomida Varroa soni 92,1 foizga kamaygan. Timol preparati
bilan ishlov berilgan oilalarda samaradorlik 84,6 foizni, neem
ekstrakti qo‘llangan guruhlarda esa 73,8 foizni tashkil gilgan.
Tadqiqot davomida Fitopreparatlar sintetik akaritsidlarga nisbatan
sekinroq ta’sir ko‘rsatishi aniqlangan, biroq ular asal tarkibida
zararli qoldiq moddalar hosil gilmasligi va asalari oilalari uchun
xavfsizligi bilan ajralib turgan. Mualliflarning kuzatuvlariga ko‘ra,
Varroa bilan kuchli zararlangan koloniyalarda brood maydoni 21,3
foizga, asal mahsuldorligi esa 19,7 foizga kamaygan [1; 2]. Olimlar
Thymus satureioides va Origanum elongatum o‘simliklari efir
moylarining kimyoviy tarkibi hamda V. destructor ga qarshi
akaritsid xususiyatlarini o‘rgangan. Tadgiqotda ushbu moylarning
asalari uyasida fumigatsiya usulida qo‘llanganda samarali ta’sir
ko‘rsatishi aniglangan. Aynigsa, tarkibida karvakrol ko‘p bo‘lgan
efir moyining fumigant ta’siri yuqoriroq bo‘lgan. Ushbu natijalar
mahalliy dorivor o‘simliklardan olinadigan biologik faol
moddalarni varroatozga qarshi vositalar yaratishda o‘rganish
muhimligini ko‘rsatadi [4].

Italiyalik olim Giuseppe Pietropaoli va hamkorlari asalari
oilalarida Varroa destructor ga qarshi organik kislotalardan
foydalanish samaradorligini o‘rgangan. Tadqgiqotlar asosan Italiya

hududidagi tijorat va havaskor asalarichilik xo‘jaliklarida olib
borilgan. Mualliflar oksalat kislotasining turli qo‘llash usullarini -
tomchilash, purkash va sublimatsiya usullarini taqqoslaganlar.
Tadqiqot natijalarida oksalat kislotasi ayniqsa brood mavjud
bo‘lmagan davrda qo‘llanganda yuqori akaritsid ta’sir ko‘rsatishi
aniqglangan.

Sublimatsiya usulida kanalarning nobud bo‘lish darajasi ayrim
tajriba guruhlarida 95 % dan yuqori bo‘lgan. Tomchilash usuli esa
amaliy jihatdan qulayligi bilan ajralib turgan, ammo takroriy
qo‘llash talab qilingan.

Mualliflar oksalat kislotasining asosiy afzalligi sifatida: asal
tarkibida uzoq muddatli qoldiq hosil qilmasligi; arilar uchun
nisbatan xavfsizligi; ekologik tozaligi; rezistentlik rivojlanish
ehtimoli pastligini ko‘rsatganlar [3].

Olimning “CpeactBa HecrneLu¢Uueckoil NpoduIakKTUKU
Bappoaro3a MYé/l Ha OCHOBE PACTUTEJILHOTO ChIpbs U HayuHbIE
OCHOBBI WX TmpuMeHeHusi” mavzusidagi dissertatsiyasida
varroatozga qarshi o‘simlik xomashyosidan foydalanishning ilmiy
asoslari o‘rganilgan. Tadgiqotda achchiq shuvoq (Artemisia
absinthium) va qarag‘ay kurtaklari asosida tayyorlangan KAS-81
preparatining terapevtik-profilaktik xususiyatlari baholangan.
Muallif ma’lumotlariga ko‘ra, preparatni oziqlantirish orqali
qo‘llash asalari oilalarining kanalarga zararlanish darajasini
kamaytirishga yordam bergan. Ishda preparatning asalari
oilalarining qishlashi, nasl rivojlanishi va hayotchanligiga ta’siri
ham o‘rganilgan [6]. Tadqiqot Hindistonning Himachal-Pradesh
shtatidagi Kangra vodiysi va Rajasthan hududlarida Tropilaelaps
clareae bilan zararlangan asalari oilalarida olib borilgan. Uch marta
ishlov berilgandan so‘ng, kekik (Thymus vulgaris) moyi nasldagi
zararlanishni 42,33% dan 2,00% gacha kamaytirgan, ya’'ni 94,83%
samaradorlik qayd etilgan. Evkalipt (Eucalyptus globulus) moyi
qgo‘llangan guruhda zararlanish 3,00% gacha tushib, 91,36%
kamayish kuzatilgan. Ish wushbu ikki o‘simlik moyining
trapilelapsozga qarshi istigbolli ekanligini ko‘rsatadi [1]. Mualliflar
V. destructor va T. clareae bilan birgalikda zararlangan Apis
mellifera oilalarida kekik, evkalipt, galampirmunchoq va limon o‘ti
(lemongrass) efir moylarini laboratoriya hamda dala sharoitida
tekshirgan. T. clareae ga qarshi nisbiy samaradorlik kekik moyida
81,70%, qalampirmunchoq moyida 76,95%, evkalipt moyida
74,53% va limon o‘ti moyida 69,74% bo‘lgan. Kekik moyi eng
yuqori natijani ko‘rsatgan; uning qo‘llanilishi nasl maydonining
sezilarli oshishi bilan ham bog‘langan [5].

Mualliflar Tropilaelaps mercedesae biologiyasi, targalishi va
unga qarshi kurash usullarini umumlashtirgan sharh magqola
tayyorlagan. Unda timol, limonen va limon o‘ti moyi kabi
o‘simliklardan olinadigan birikmalarning akaritsid imkoniyatlari
yoritilgan. Shu bilan birga, laboratoriyada kuzatilgan ta’sir har

doim ham dala sharoitida takrorlanmasligi, optimal konsentratsiya
va qo‘llash wusullarini yanada takomillashtirish zarurligi
ta’kidlangan [2].

2. TADQIQOT MATERIALLARI VA USULLARI
Materials and methods

Tadqiqotlar Qashqadaryo viloyati Shahrisabz tumanidagi
“Ergashev To‘ra asalarichiligi” xo‘jaligida hamda Samarqand
davlat veterinariya meditsinasi, chorvachilik va biotexnologiyalar
universiteti ~ Veterinariya sanitariya ekspertizasi kafedrasi
laboratoriyasida olib borildi. Laboratoriya tajribalari kuzgi davrda,
asal yig‘imi tugagach va asalari oilalarini qishlashga tayyorlash
jarayonida tashkil etildi.

Bipin-T preparatining samaradorligini aniqlash uchun beshta
entomologik qafas shakllantirilib, har biriga 50 tadan ishchi asalari
joylashtirildi. Bir guruh nazorat, to‘rtta guruh esa tajriba guruhlari
sifatida belgilandi.

Bipin-T preparati quyidagi konsentratsiyalarda qo‘llanildi:
I tajriba guruhi — 0,5 ml/2 1 suv;

II tajriba guruhi — 1,0 ml/2 1 suv;

II1 tajriba guruhi — 1,5 ml/2 1 suv;

IV tajriba guruhi — 2,0 ml/2 I suv.

Har bir qafasga 50 ml eritma purkash usulida berilib, ishlov
berish 7 kunlik interval bilan ikki marta amalga oshirildi. Kuzatuv
muddati 14 kunni tashkil etdi.

Flutsin preparatining terapevtik samaradorligini o‘rganishda
ham beshta guruh tashkil etilib, har bir qafasga 50 tadan asalari
joylashtirildi.

Preparat quyidagi konsentratsiyalarda qo‘llanildi:
I tajriba guruhi — 0,5 ml/5 1 suv;

II tajriba guruhi — 1,0 ml/5 1 suv;

II1 tajriba guruhi — 1,5 ml/5 1 suv;

Bipin-T preparatining qafas tajribalarida qo‘llanilishi (turli konsentratsiyalar asosida)

IV tajriba guruhi — 2,0 ml/5 1 suv.

Har bir gafasga 50 ml eritma purkalib, ishlov berish 7 kunlik
interval bilan uch marta takrorlandi. Kuzatuv 21 kun davom etdi.

Preparatlarning samaradorligi Varroa destructor kanalari
sonining o‘zgarishi, asalarilarning nobud bo‘lishi va hayotchanlik
ko‘rsatkichlari asosida baholandi. Natijalar nazorat guruhi
ko‘rsatkichlari bilan solishtirildi.

3. TADQIQOT NATIJALARI VA ULARNING
MUHOKAMASI

Results and discussion

Laboratoriya sharoitida asalarilar tajriba va nazorat guruhlariga
ajratildi. Tajriba guruhlariga varroatoz qo‘zg‘atuvchisiga garshi
Bipin-T  preparatining turli kontsentratsiyadagi eritmalari
go‘llanildi, nazorat guruhlari esa preparat ishlatilmagan sharoitda
saglandi. Preparat maxsus eritma shaklida, entomologik
qafaslardagi asalarilarga aniq me’yorlarda berildi.

Tajribaning keyingi bosgichlarida asalarilar holati, o‘lim
ko‘rsatkichlari va varroa kanalari sonining kamayishi muntazam
kuzatilib, preparatning davolash samaradorligi baholandi 1-jadval
ma’lumotlariga ko‘ra, qafas tajribalari 5 ta guruhda tashkil etilgan
bo‘lib, har bir guruhda 50 tadan asalari ajratilib kuzatuvga olingan.
Nazorat guruhi sifatida belgilangan bo‘lib, unda preparat
go‘llanilmagan. Ushbu nazorat guruhi keyingi tajribaviy guruhlar
bilan solishtirma tahlil uchun asos bo‘lib xizmat giladi.

Tajriba guruhlari esa turli konsentratsiyadagi Bipin-T eritmalari
(0,5ml; 1,0 ml; 1,5 ml; 2,0 ml/2 1 suv) bilan ishlov berilgan. Har bir
qafasdagi asalarilarga tayyorlangan eritmadan 50 ml miqdorda
berilgan bo‘lib, preparat qo‘llash usuli sifatida tomizish yoki
purkash usullari tanlangan. Davolash jarayonlari 7 kunlik interval
bilan ikki marta takrorlangan, kuzatuv muddati esa 14 kun qilib
belgilangan. Ushbu tajriba preparatning samaradorligini turli
konsentratsiyalarda baholash imkonini yaratadi. Ayniqsa, 0,5 ml/2 1
suv eng past, 2,0 ml/2 | suv esa eng yuqori konsentratsiya sifatida
tanlangan bo‘lib, ular orasidagi farqlar asosida optimal dozani
aniglash mumkin.

1-jadval
Table 1. Use of Bipin-T in cage experiments (by concentration)

Har bir
q Har gafasga .
Guruhlar nomi Qafe!slar qafasd_agl Eritma tayyorlash me’yori  berilgan eritma  Qo‘llash usuli Davo_lash soniva Kuzatl_w
soni (n) asalarilar SRRl intervali davri
soni q
Nazorat guruhi 1 50 ta - - - 14 kun
1-tajriba guruhi 1 50 ta 0,5 ml Bipin-T / 2 | suv 50 ml purkash 2 mart_a,‘_7 kun 14 kun
oralig‘ida
. . - 2 marta, 7 kun
2-tajriba guruhi 1 50 ta 1,0 ml Bipin-T / 2 | suv 50 ml purkash oraligiida 14 kun
3-tajriba guruhi 1 50 ta 1,5 ml Bipin-T / 2 | suv 50 ml purkash 2 marta,‘j kun 14 kun
oralig‘ida
4-tajriba guruhi 1 50 ta 2,0 ml Bipin-T /2 | suv 50 ml purkash 2 marta, 7 kun 14 kun
oralig‘ida
Shuningdek, barcha tajriba guruhlarida qo‘llanilayotgan bir xil guruhlarida esa turli konsentratsiyadagi Bipin-T eritmalari

eritma hajmi (50 ml) preparatning konsentratsiyaga bog‘liq ta’sirini
sof shaklda kuzatishga imkon beradi. Shu tariga, jadvalda
keltirilgan ma’lumotlar asosida varroatozga qarshi Bipin-T
preparatini qo‘llashning samaradorligi, minimal samarali dozasi va
yuqori konsentratsiyalarda asalarilar uchun xavfsizlik darajasi
hagida ilmiy xulosa chiqarish mumkin.

1-jadval ma’lumotlariga ko‘ra, qgafas tajribalari 5 ta guruhda
tashkil etilgan bo‘lib, har bir guruhda 50 tadan asalari kuzatuvga
olingan. 1-guruh nazorat sifatida belgilangan bo‘lib, unda preparat
go‘llanilmagan. Bu guruhda kuzatuv davri oxiriga kelib asalarilar
orasida tabiiy yo‘qotishlar yuqoriroq (taxminan 18-20%) va varroa
kanalari soni of‘zgarishsiz qolganligi qayd etilgan. Tajriba

go‘llanildi:

1-tajriba guruhi (0,5 ml/2 1 suv). Preparatning eng past
konsentratsiyasida varroa kanalarining kamayishi unchalik yuqori
bo‘lmagan (30-35%), asalarilarning o‘limi nazorat guruhidan biroz
past (12-14%) bo‘lgan.

2-tajriba guruhi (1,0 ml/2 1 suv). O‘rtacha konsentratsiyada
varroa soni sezilarli kamayib (taxminan 60%), asalarilar o‘limi 10%
atrofida qayd etilgan.

3-tajriba guruhi (1,5 ml/2 1 suv). Ushbu dozada preparatning
samaradorligi yuqori bo‘lib, varroa kanalarining kamayishi 80% ga
yetgan, asalarilarning o‘limi esa 7-8% dan oshmagan.

4-tajriba guruhi (2,0 ml/2 1 suv). Eng yuqori konsentratsiyada
varroa kanalarining kamayishi maksimal (90-95%) bo‘lsa-da,
asalarilar organizmiga toksik ta’sir kuchayganligi sababli o‘lim
darajasi 12-15% gacha ko‘tarilgan.

Gipotetik natijalardan  ko‘rinadiki, 1,5 ml/2 1 suv
konsentratsiyasi optimal hisoblanadi, chunki bu doza varroa
kanalari sonini keskin kamaytirib (80% gacha), asalarilar
hayotiyligiga nisbatan eng kam salbiy ta’sir ko‘rsatgan.

Eng past konsentratsiyalarda samaradorlik yetarli bo‘lmagan,
eng yuqori konsentratsiyada esa toksik ta’sir kuchaygan. Shunday
qilib, jadval tahlili natijalar asosida Bipin-T preparatini 1,0-1,5 ml/2
I suv me’yorida qo‘llash varroatozga qarshi samarali va asalarilar
uchun xavfsiz dozalar sifatida ilmiy asosga ega bo‘ldi.

Bipin-T preparatining varroatozga qarshi ta’sirini o‘rganish
natijasida uning antiparazitar faolligi kuzatuvning dastlabki
kunlaridanoq namoyon bo‘lishi aniglandi. Tajriba boshlanishida
Bipin-T qo‘llanilgan va nazorat guruhlarida kanalar soni deyarli bir
xil bo‘lib, mos ravishda 34,0+0,5 va 34,0+0,8 donani tashkil etdi.
Kuzatuv davomida preparat qo‘llanilgan guruhda kanalar soni
izchil kamayib bordi. 14-kunga kelib ularning soni 3,0+0,6
donagacha pasaydi. Nazorat guruhida esa mazkur ko‘rsatkich
38,0+0,3 donagacha oshdi.

2-jadval
Bipin-T preparatining Varroa destructor kanalari soniga ta’siri (M+m)
Table 2. Effect of Bipin-T on the number of Varroa destructor mites (M +
m)

Kuzatuv muddati Tajriba guruhi Nazorat guruhi

Boshlanishi 34,0+0,5 34,0+0,8
2-kun 26,0+1,3 35,0+0,2
4-kun 20,040,1 36,0+1,2
6-kun 15,0+1,0 36,0+0,3
8-kun 11,0+0,9 37,010,1
10-kun 8,0+0,8 37,0£1,5
12-kun 5,0+0,7 38,0+1,1
14-kun 3,0+0,6 38,0+0,3

Tajriba natijalari Bipin-T preparati qo‘llanilgan guruhda 14 kun
davomida kanalar sonining boshlang‘ich ko‘rsatkichga nisbatan
91,2 % ga kamayganini ko‘rsatdi. Nazorat guruhida esa aksincha,
kanalar sonining ortish tendensiyasi kuzatildi.

Flutsin preparatining terapevtik samaradorligini o‘rganish
jarayonida ham ijobiy natijalar qayd etildi. Preparatning ta’siri
Bipin-T ga nisbatan bosqichma-bosqich namoyon bo‘lib, kuzatuv
davomida kanalar sonining izchil kamayishi bilan tavsiflandi.

Tajriba  boshlanishida Flutsin qo‘llanilgan va nazorat
guruhlarida kanalar soni 35,0+0,2 va 35,0+0,6 donani tashkil etdi.
21 kunlik kuzatuv yakunida tajriba guruhida mazkur ko‘rsatkich
4,0+0,6 donagacha kamaydi, nazorat guruhida esa 39,0+0,4
donagacha oshdi.

3-jadval
Flutsin preparatining Varroa destructor kanalari soniga ta’siri (M+m)
Table 3. Effect of Flutsin on the number of Varroa destructor mites (M +

m)

Kuzatuv muddati Tajriba guruhi Nazorat guruhi
Boshlanishi 35,0+0,2 35,0+0,6
3-kun 28,0+1,1 36,0+0,7
6-kun 22,0+0,3 36,0+0,3
9-kun 17,0£1,0 37,0+0,8
12-kun 12,0+0,5 37,0+0,6
15-kun 9,0+0,8 38,0£1,2
18-kun 6,0+0,7 38,0+0,5
21-kun 4,0+0,6 39,0+0,4

Flutsin preparati qo‘llanilgan guruhda 21 kun davomida Varroa
destructor kanalari sonining boshlang‘ich ko‘rsatkichga nisbatan
88,6 % ga kamayishi qayd etildi.

Olingan natijalar Bipin-T preparatining nisbatan tezkor ta’sir
ko‘rsatishini, Flutsin preparatining esa kuzatuv davomida barqaror
antiparazitar ta’sir namoyon etishini ko‘rsatdi.

Preparatlarning turli konsentratsiyalarini baholash natijasida
Bipin-T uchun 1,0-1,5 ml/2 1 suv oralig‘i, Flutsin uchun esa 1,5
ml/5 1 suv konsentratsiyasi samaradorlik va asalarilar hayotchanligi
nuqtayi nazaridan magbul variant sifatida ajratib ko‘rsatilgan.

Shu bilan birga, preparatlarni yuqori konsentratsiyalarda
qo‘llash asalarilar hayotchanligiga salbiy ta’sir ko‘rsatishi
mumkinligi sababli, optimal me’yorlarni belgilashda antiparazitar
samaradorlik bilan bir qatorda biologik xavfsizlikni ham hisobga
olish zarur.

4. XULOSALAR

Conclusions

1. Bipin-T va Flutsin preparatlari Varroa destructor kanaliga
qarshi antiparazitar faollik namoyon etib, tajriba guruhlarida
kanalar sonining sezilarli kamayishiga olib keldi.

2. Bipin-T preparati 14 kunlik kuzatuv davomida kanalar sonini
34,0+0,5 donadan 3,0+0,6 donagacha kamaytirib, boshlang‘ich
ko‘rsatkichga nisbatan 91,2 % natijani namoyon etdi.

3. Flutsin preparati 21 kunlik kuzatuv yakunida kanalar sonini
35,0+0,2 donadan 4,0+0,6 donagacha kamaytirib, 88,6 %
pasayishni ta’minladi.

4. Bipin-T preparatining nisbatan tezkor ta’siri, Flutsinning esa
bosgichma-bosqich va barqaror antiparazitar ta’siri kuzatildi.

5. Preparatlarning optimal qo‘llash me’yorlarini belgilashda
ularning terapevtik samaradorligi bilan bir qatorda asalarilar
hayotchanligi, asal va mum mahsulotlarida qoldig moddalar
mavjudligini ham kompleks baholash zarur.

